
Семинари  машваратии  “Рӯзи
саҳроӣ”
Семинари машваратии “Рӯзи саҳроӣ” оид ба “Муаррифи намудани
кори комбайни ҷамъоварии ҳосили ғалладонагиҳо GOMSELMASH GS5”

Санаи 23-августи соли ҷорӣ семинари машваратии “Рӯзи саҳроӣ”
оид  ба  “Муаррифи  намудани  кори  комбайни  ҷамъоварии  ҳосили
ғалладонагиҳо GOMSELMASH GS5” бо ташаббуси МД “Агротехсервис”
дар ҶДММ Латиф Мурод- и ш. Ҳисор бо иштироки намояндагони
вилояти Хатлону Суғд ва шаҳру ноҳияҳои тобеи ҷумҳурӣ баргузор
гардид.

Семинари мазкурро муовини Вазири кишоварзӣ Зеваршои Зеваршо
ифтитоҳ намуда, ҷиҳати вусъат бахшидан ба фаъолияти минбаъдаи
хоҷагиҳо  бо  технологияҳои  муосир  роҳнамои  намуд.  Инчунин
намояндаи ширкати  “GOMSELMASH GS5”-и Ҷумҳурии Белоруссия ба
ҳозирин оид ба кори комбайни мазкур маълумот дода, иброз дошт,
ки  метавонад  дар  мавсими  ҷамъоварии  ҳосили  ғалладонагиҳо
махсусан гандум, шолӣ ва ҷуворимакка дар як соат аз 18 то 21
тонна ҳосили зироати галладонаро ҷамъоварӣ намояд.

Сипас  дар  назди  иштирокчиён  тарзи  ҷамъоварии  ҳосили
ҷуворимакка инҷунин аз суттаи он ҷудо намудани дон намоиш дода
шуд.

Дар кори семинар мутахассисони МД “Рушди соҳибкорӣ дар соҳаи
кишоварзӣ” ширкат варзида, доир ба ҷамъоварии ҷуворимакка бо
истифода  аз  технологияи  муосир  ба  кишоварзону  роҳбарони
хоҷагиҳои деҳқонӣ тавсияҳои судманд доданд.

https://aedpmu.tj/tj/2023/08/24/seminari-mashvaratii-r%d3%afzi-sa%d2%b3ro%d3%a3/
https://aedpmu.tj/tj/2023/08/24/seminari-mashvaratii-r%d3%afzi-sa%d2%b3ro%d3%a3/


 

Фонди  миллии  гардиши
премиксҳо баррасӣ гардид
Санаи 12-уми июли соли 2023 дар толори Китобхонаи миллӣ мизи
мудаввар оид ба “Пешбурди ғанигардонии орди гандум ва ташкил
намудани  Фонди миллии гардиши премиксҳо” дар доираи тадбири
мазкур  муаррифии  зеркомпоненти  3.4-и  Лоиҳаи  “Баланд
бардоштани  устувории  кишоварзӣ”  оид ба “Беҳтар намудани
ғизо” бо иштироки шарикони рушди Лоиҳа  ва мутахассисони ғизо
сурат гирифт.

Директори  Муассисаи  давлатии  “Рушди  соҳибкорӣ  дар  соҳаи
кишоварзӣ”  муҳтарам  Далер  Саторӣ  дар  сухани  ифтитоҳии  худ
таъкид  намуданд,  ки  мизи  мудаввари  мазкур  дар  доираи
маблағгузории  иловагии  Лоиҳаи  “Баланд  бардоштани  устувории
кишоварзӣ”  баргузор  гардида,  масъалаи  ташкили  Фонди  миллии
гардиши премиксҳоро (маҷмӯи витаминҳо ва минералҳо, ки барои
ғанигардонии маҳсулоти хӯрокворӣ истифода мешавад;) дар бар
мегирад.

https://aedpmu.tj/tj/2023/07/13/fondi-millii-gardishi-premiks%d2%b3o-barras%d3%a3-gardid/
https://aedpmu.tj/tj/2023/07/13/fondi-millii-gardishi-premiks%d2%b3o-barras%d3%a3-gardid/


Сипас, тибқи барномаи чорабинӣ дар атрофи фаъолияти минбаъдаи
Фонди  миллии  гардиши  премиксҳо  ва  ғанигардонии  маҳсулоти
хӯрокворӣ иштирокчиёни мизи мудаввар  аз вазорату идораҳои
соҳавӣ ибрози ақида намуданд.

Дар Нақшаи бисёрсоҳавӣ оид ба беҳтарсозии ғизо дар Ҷумҳурии
Тоҷикистон барои солҳои 2021-2025 аз ҷумла стратегияҳои бахши
тандурустӣ, амнияти озуқаворӣ, ҳифзи иҷтимоӣ, ғизои мактабӣ,
Қонун  «Дар  бораи  таъмини  аҳолӣ  бо  маҳсулоти  хўроквории
ғанигардонидашуда», Барномаи миллии коммуникатсионии 1000 рўзи
аввали  ҳаёти  кўдак  дар  Ҷумҳурии  Тоҷикистон  барои  солҳои
2020-2024 ва як қатор барномаҳое, ки ҳадафҳо ва фаъолияташон
ба ғизо алоқаманд аст, ба мақсади  беҳтар кардани вазъияти
ғизои модару кўдак дар Тоҷикистон ифода ёфтааст.

Мизи  мудаввар  бо  баррасии  мушкилоти  таъминоти  орди
ғанигардонидашуда ва намаки йоднокарда шуда басо муфид сурат
гирифта,  тасмим  гирифта  шуд,  ки  минбаъд  мунтазам  ҷаласаи
гуруҳи корӣ оид ба масъалаи ғизои солим баргузор гардад.

 



Натиҷаи  нимсолаи  аввал
баррасӣ гардид
Дар  доираи  татбиқи  Лоиҳаи  “Баланд  бардоштани  устувории
кишоварзӣ” семинари натиҷабардорӣ аз фаъолияти нимсолаи якуми
соли 2023 бо иштироки мутахассисон ва ҳамоҳангсозони муассисаи
давлатии “Рушди соҳибкорӣ дар соҳаи кишоварзӣ”  санаи 6-7-уми
июли соли 2023  баргузор гардид.

Нахуст,  Директори  муассиса  муҳтарам  Далер  Саторӣ  оид  ба
мақсаду мароми семинари ҷамъбасти нимсолаи якум ҳарф зада,
суханро ба муовини директор Боймурод Қурбонов доданд. Сипас,
тибқи  барномаи  семинар  ҳамоҳангсозони  Лоиҳа,  мутахассисони
шуъбаи харид,  менеҷери оид ба идораи молия, сармуҳосиб, 
ҳамоҳангсозони лоиҳа дар вилояти Суғд, ва дар вилояти Хатлон ,
мутахассиси  масоили  иҷтимоӣ,  мутахасиси  мониторинг  ва
баҳогузорӣ   бо  маърузаҳои  ҳисоботӣ  баромад  намуданд.

Зикр гардид, ки дар нимсолаи аввали соли 2023 ҳамчунин татбиқи
маблағгузории  иловагии  Лоиҳа  оғоз  ёфта,  нишондиҳандаҳои
иҷрошуда арзёбӣ гардид.

Дар  ҷамъбасти  семинар  Директори  муассисаи  давлатии  “Рушди
соҳибкорӣ дар соҳаи кишоварзӣ”  муҳтарам Далер Саторӣ оид ба
тадбирҳои Лоиҳа дар нимсолаи дуюм вазифагузорӣ намуда, таъкид
доштанд, ки баҳри иҷрои яке аз ҳадафҳои Ҳукумати Ҷумҳурии
Тоҷикистон  “Таъмини  амнияти  озуқавории  аҳолии  кишвар”
кормандони  муассиса  бояд  мунтазам  саъю  кӯшиш  намоянд.

 

https://aedpmu.tj/tj/2023/07/10/nati%d2%b7ai-nimsolai-avval-barras%d3%a3-gardid/
https://aedpmu.tj/tj/2023/07/10/nati%d2%b7ai-nimsolai-avval-barras%d3%a3-gardid/


 

Ҳосили  фаровон  —  кафили
амнияти озуқаворӣ
Ҳосили фаровон — кафили амнияти озуқаворӣ

Дар доираи компонети 1.3-и Лоиҳаи “Баланд бардоштани устуворӣ
дар  соҳаи  кишоварзӣ”   такмил  додани  шабакаи  тухмипарварӣ,
ниҳолпарварӣ ва маводҳои истеҳсолӣ (тухмӣ, техника, нуриҳои
минералӣ ва ғайра) пешбинӣ шудааст. Аз ин хотир, ба мақсади
таъмини дастрасии кофии тух-миҳои хушсифат, ниҳолҳо ва маводи
истеҳсолии бозоргир, мутобиқ ба шароити маҳал, ба тағийрёбии
иқлим  устувор  ва  барои  деҳқонон  дастрас  тақсими  тухмиҳои
хушсифати “Гром”, “Алексеич” ва “Безостая 100” ба хоҷагиҳои
тухмипарвар ба роҳ монда шуд.

Аз  машварати  мутахассисони  муассисапи  давлатии  “Рушди
соҳибкорӣ  дар  соҳаи  кишоварозӣ”  намояндагони  хоҷагиҳои
тухмипарвар баҳраёб шуданд.

https://aedpmu.tj/tj/2023/07/07/%d2%b3osili-farovon-kafili-amniyati-ozu%d2%9bavor%d3%a3/
https://aedpmu.tj/tj/2023/07/07/%d2%b3osili-farovon-kafili-amniyati-ozu%d2%9bavor%d3%a3/


Ёдовар мешавем, ки компоненти  якуми Лоиҳа аз чор зеркомпонент
иборат аст : такмил додани заминаҳои санадҳои ҳуқуқии мавҷуда
дар мувофиќа бо стандартҳои давлатию байналмилалӣ ва татбиќи
тадбирҳои  сиёсати  ҳуқуқӣ  дар  ин  соҳа  мебошад,  татбиқи
фаъолияти илмию тадқиқотӣ;, такрористеҳсолкунии (репродуксияи)
тухмиҳо,  ниҳолҳо  ва  маводи  истеҳсолӣ  (техника,  нуриҳои
минералӣ  ва  ғайра)  ва  таъмини  сифати  истеҳсол  ва  тақсими
тухмиҳо,  ниҳолҳо  ва  маводи  хушсифати  истеҳсолӣ  (техника,
нуриҳои минералӣ ва ғайра).

Ба  туфайли  ҳосили  фаровони  хоҷагидорон  амнияти  озуқаворӣ
таъмин мегардад.

Машварат ба хоҷагидорон
Машварат ба хоҷагидорон

Дар  доираи  компоненти  якуми  Лоиҳаи  “Баланд  бардоштани
устувории  кишоварзӣ”  такмил  додани  шабакаи  тухмипарварӣ,
ниҳолпарварӣ ва маводҳои истеҳсолӣ (тухмӣ, техника, нуриҳои
минералӣ ва ғайра) пешбинӣ шудааст.

Бо мақсади таъмини дастрасии кофии тухмиҳои хушсифат, ниҳолҳо
ва маводи истеҳсолии бозоргир, ба шароити маҳал мутобиқшуда,
ба тағйирёбии иқлим устувор ва барои деҳқонон дастрас ҳангоми
тақсими  тухмиҳо  машварати  муфид  ба  намояндагони  хоҷагиҳои
деҳқонӣ  аз  ҷониби  мутахассисони  муассисаи  давлатии  “Рушди
соҳибкорӣ дар соҳаи кишоварзӣ” дода мешавад.

Тухмиҳои аълосифати гандум, картошка ва пунбадона бо иловаи
нуриҳои минералӣ дастраси хоҷагиҳои ҷумҳурӣ гардид, ки минбаъд
аз он ҳосили фаровон ба даст меоранд.

https://aedpmu.tj/tj/2023/07/06/mashvarat-ba-ho%d2%b7agidoron/


Семинари самарабахш
Семинари самарабахш
Дар  доираи  Академияи  таҳсилоти  марказҳои  татбиқи  Лоиҳа  ва
чаҳорчӯби масоили ҳифзи муҳити зист ва иҷтимоии Лоиҳаи Баланд
бардоштани  устувории  кишоварзӣ  тибқи  талаботи  Бонки  Ҷаҳонӣ
барои  мутахассисони  марказҳои  татбиқи  Лоиҳа,  аз  ҷумла
муассисаи давлатии “Рушди соҳибкорӣ дар соҳаи кишоварзӣ” ки
масъули  татбиқи  Лоиҳаи  мазкур  мебошад,  семинари  омузишӣ
баргузор гардид.

Оид  ба  паҳлуҳои  гуногуни  раванди  татбиқи  Лоиҳа  байни
коршиносони Бонки Ҷаҳонӣ ва мутахассисони марказҳои татбиқи
лоиҳа, аз ҷумла муассисаи давлатии “Рушди соҳибкорӣ дар соҳаи
кишоварзӣ” музокираи муфид сурат гирифт.

ИНТИЗОРИ ҲОСИЛИ ХУБ
Бо мақсади мушоҳидаи ҳосили қитъаҳои кишти гандум, ва пахта,
фаҳмонидани  талаботи  дарёфти  сертификати  тухмӣ,
истифодабарии  нуриҳои  минералӣ  ва  ташхиси  хоки  хоҷагиҳои
тухмипарвари  минтақаи  Бохтари  вилояти  Хатлон,  гуруҳи
мутахассисони Муассисаи давлатии “Рушди соҳибкорӣ дар соҳаи
кишоварзӣ” дар якҷоягӣ бо мутахассисони Ташкилоти озуқаворӣ
ва кишоварзӣ (ФАО) сафари хизматӣ анҷом доданд. Дар рафти
сафари хизматӣ оид ба корбарии дафтарҳои фенологӣ, муайян
кардани  ҳосили  интизорӣ  ва  чораҳои  мубориза  бар  зидди
ҳашаротҳои бегона дар давраҳои нашъунамои зироатҳои гандуму
пахта тавсияҳои судманд дода шуд.

https://aedpmu.tj/tj/2023/06/24/obrazovatelnyj-seminar/
https://aedpmu.tj/tj/2023/06/24/ozhidanie-horoshego-urozhaya-psheniczy-i-hlopchatnika/


Инҷунин дар суҳбат бо хоҷагидорон маълум гардид, ҳосилнокии
имсолаи  тухмиҳои  гандуми  гуруҳи  элита  хеле  баланд  буда,
барои таъмини бозори истеъмолии аҳолии кишвар мусоидат хоҳад
намуд.

Мониторинги  тадбирҳои
мубориза бар зидди малах
Мониторинги тадбирҳои мубориза бар зидди малах
Чанде  пеш  гурӯҳи  мутахассисони  Муассисаи  давлатии  “Рушди
соҳибкорӣ дар соҳаи кишоварзӣ” дар доираи компоненти сеюми
Лоиҳаи “Баланд бардоштани устувории кишоварзӣ” аз ҷараёни
фаъолияти  дорупошии  Муассисаи  давлатии  Экспедитсияи
“Мубориза бар зидди малах” дар вилояти Хатлон боздид ба амал
оварданд. Дар рафти мониторинги корҳои мубориза бар зидди
малах аз кормандони саҳроӣ даъват ба амал оварда шуд, ки
стандартҳои экологӣ-иҷтимоиро риоя намоянд.

Лозим ба ёдоварист, ки пеш аз мавсими дорупошӣ дар доираи
татбиқи Лоиҳаи “Баланд бардоштани устувории кишоварзӣ” ба
Муассисаи давлатии Экспедитсияи “Мубориза бар зидди малах”
нақлиёт ва таҷҳизоти дорупошӣ ва заҳрхимикатҳо дода шуда
буд.

Самараи ин тадбирҳо коҳиш ёфтани ҳуҷуми малах ва пешгирии
талафёбии зироатҳои кишоварзӣ мебошад.

https://aedpmu.tj/tj/2023/06/24/monitoring-meropriyatij-po-borbe-s-saranchoj/
https://aedpmu.tj/tj/2023/06/24/monitoring-meropriyatij-po-borbe-s-saranchoj/

